
खाद्य पदार्थों में कीटनाशकों की मौजूदगी की जांच के लिए तंत्र

916. श्रीमती रजनी पाटिल: 
क्या स्वास्थ्य और परिवार कल्याण मंत्री यह बताने की कृपा करेंगे कि:
(क) क्या सरकार ने खाद्य पदार्थ, पेयजल, फल, शराब, आदि में कीटनाशकों की मौजूदगी की जांच के लिए कोई तंत्र विकसित किया है; और
(ख) यदि हां, तो इस तंत्र के तहत देश में कितने और कहां-कहां प्रयोगशालाएं स्थापित की गई हैं और इन सब की कुल वार्षिक जांच क्षमता कितनी है?
उत्तर
स्वास्थ्य और परिवार कल्याण राज्य मंत्री (श्री श्रीपाद येस्सो नाईक)

(क): खाद्य पदार्थों, पेयजल तथा फलों में कीटनाशक के मानकों को खाद्य सुरक्षा व मानक (दूषित पदार्थों, विषाक्त पदार्थों व अवशिष्ट) अधिनियम, 2011 के तहत निर्धारित किया गया है। राज्यों/संघ शासित क्षेत्रों, जिन पर इस अधिनियम को लागू करने की जिम्मेदारी है, द्वारा मानकों की अनुरूपता को सुनिश्चित करने हेतु निर्धारित प्रक्रिया के अनुसार नमूने लेकर कार्रवाई की जाती है। 
(ख): भारतीय खाद्य सुरक्षा व मानक प्राधिकरण द्वारा अनुमोदित/प्राधिकृत प्रयोगशालाओं का ब्यौरा अनुलग्नक में दर्शाया गया है।  

